VENDIM
Nr. 170, daté 16.8.2021

MBI MIRATIMIN E DISA NDRYSHIMEVE NE “RREGULLOREN DHE
METODOLOG]JINE PER LLOGARITJEN DHE VENDOSJEN E DEMIT
EKONOMIK TE SHKAKTUAR NGA NDERHYRJET E PALIGJSHME NE

SISTEMIN E MATJES SE ENERGJISE ELEKTRIKE”

Né zbatim t€ nenit 77, pika 9, t€ ligjit nr. 43/2015, “Pér scktorin e energjisé elektrike”, t&
ndryshuar; té neneve 15, 19 dhe 26, té¢ “Rregullores pér organizimin, funksionimin dhe
procedurat e ERE-s, miratuar me vendimin e Bordit té Entit Rregullator té Energjisé¢ (ERE) nr.
96, date 17.6.2016, Bordi 1 ERE-s, né mbledhjen e datés 16.8.2021, mbasi shqyrtoi relacionin nr.
112/4 prot., daté 12.8.2021, t€ pérgatitur nga drejtorité teknike, mbi miratimin e disa
ndryshimeve né “Rregulloren dhe metodologjiné pér llogaritjen dhe vendosjen e démit ekonomik
té shkaktuar nga ndérhyrjet e paligishme né sistemin e matjes sé energjisé elektrike”,

konstatot se:

- Bordi 1 ERE-s, me vendimin nr. 232, daté 20.12.2019, ka miratuar “Rregulloren dhe
metodologjiné pér llogaritjen dhe vendosjen e démit ekonomik té shkaktuar nga ndérhyrjet e
paligishme né sistemin e matjes sé energjis¢ elektrike”.

- Bordi 1 ERE-s, me vendimin nr. 61, daté 25.2.2021, vendosi fillimin e procedurés pér
miratimin e njé ndryshimi né nenin 10, t€ “Rregullores dhe metodologjisé pér llogaritjen dhe
vendosjen e démit ekonomik té shkaktuar nga ndérhyrjet e paligjshme né sistemin e matjes sé
energjisé elektrike”, pér afatet e léshimit té faturés pér pérdoruesin e rrjetit dhe njoftimin e
furnizuesit.

- Me shkresén nr. 443 prot., daté 12.3.2021, ERE ka njoftuar palét e interesuara né proces, si:
Ministria e Infrastrukturés dhe Energjisé (MIE), Furnizuesi i Shérbimit Universal (FSHU sh.a.),
OSSH sh.a., Shoqata Shqiptare e Furnizuesve té Energjisé Elektrike (AAES), Bashkimi i
Prodhuesve Shqiptaré dhe Autoriteti i Konkurrencés, mbi vendimin e Bordit nr. 61, daté
25.2.2021 dhe ka kérkuar té marré mendim lidhur me fillimin e procedurés pér miratimin e disa
shtesave dhe ndryshimeve né rregulloren dhe metodologjiné pér llogaritjen dhe vendosjen e
démit ekonomik, té shkaktuar nga ndérhyrjet e paligjshme né sistemin e matjes sé energjisé
elektrike.

- Giithashtu, me shkresén nr. 519/1 prot., daté¢ 12.7.2021, ERE ka ftuar Komisionin e
Mbrojtjes sé¢ Konsumatoréve, Shoqatén e Mbrojtjes sé Konsumatorit Shqiptar, Konsumatorin né
Fokus, Zyrén pér Mbrojtjen e Konsumatorit, Qendrén “Konsumatori Shqiptar” dhe Avokatin e
Popullit pér shprehje mendimi lidhur me propozimin e shoqérisé OSSH sh.a.

- Né pérfundim té afateve pér marrje mendimi nga palét e tjera té interesuara, MIE, me
shkresén nr. 2630/1 prot, daté 21.6.2021, éshté shprehur, se: “lidhur me ndryshimet né nenin 2
(objekti i Rregullores), shprehemi se objekti i Rregullores dhe metodologjisé éshté i
mirépérkufizuar dhe gjithépérfshirés, dhe se shtesat e propozuara jané elemente té karakterit
teknik dhe nuk ka pse té pérfshihen né objektin e Rregullores. Pér mé tepér, nuk éshté
parashtruar se si do té procedohej pér rastet e propozuara lidhur me vlerésimin e démit, qé né
¢do rast do té duhej té reflektohej né seksione té tjera té Rregullores. Pér sa u takon ndryshimeve
né nenin 10, lidhur me afatin e léshimit té faturés dhe njoftimin e furnizuesit, shprehemi né
parim dakord”.

- Autoriteti i Konkurrencés, me shkresén nr. 147/3 prot., daté 2.8.2021, protokolluar né ERE
me nr. 443/2 prot., daté 4.8.2021, shprehet se procedura e ndjekur dhe vendimi nr. 61/2021, té
Bordit t¢ ERE-s, nuk bien né kundérshtim me ligjin nr. 9121, daté 28.0°7.2003, “Pér mbrojtjen e
konkurrencés”, t€ ndryshuar.

- Shogéria OSSH sh.a., me shkresén nr. 5997/1 prot., daté 12.7.2021, ka paragitur edhe
propozimin e ploté pér ndryshimet né nenin 10, té Rregullores, si me poshté vijon:

Neni 10, pika 1:

Ishte:

OSSH-ja sigurohet qé té informojé furnizuesin dhe pérdoruesin e rrjetit, né ¢do rast qé
konstaton dém ekonomik té shkaktuar nga njé pérdorues i rrjetit, me té cilin furnizuesi ka njé



kontraté furnizimi, jo mé voné se 48 oré nga konstatimi, pérpara ndérmarrjes sé ndonjé veprimi
kundrejt pérdoruesit té rrjetit.

Béhet:

OSSH-ja sigurohet qé té informojé furnizuesin dhe pérdoruesin e rrjetit né ¢do rast, qé
konstaton dém ekonomik té shkaktuar nga njé pérdorues i rrjetit, me té cilin furnizuesi ka njé
kontraté furnizimi, né momentin e emetimit té faturés sé démit ekonomik.

Neni 10, pika 2:

Ishte:

OSSH-ja léshon faturé té€ posagme té démit ekonomik té pérllogaritur pér pérdoruesin e
rrjetit, jo mé voné se 7 dité nga konstatimi, e dérgon até né adresén e pércaktuar né marréveshjen
e lidhjes me pérdoruesin e rrjetit dhe sigurohet qé ta arkétojé até brenda 30 ditéve nga léshimi i
saj.

Béhet:

OSSH-ja léshon njé faturé té posagme té démit ekonomik té pérllogaritur pér pérdoruesin e
rrjetit, brenda ciklit té leximit/faturimit (30 dité), e dérgon até né adresén e pércaktuar né
marréveshjen e lidhjes me pérdoruesin e rrjetit dhe sigurohet qé ta arkétojé até brenda 30 ditéve
nga léshimi i saj.

- Kéto ndryshime té€ propozuara nga OSSH sh.a. mbéshteten né arsyetimin, se né kushtet kur
OSSH sh.a. punon me cikél 30-ditor t€ sistemit té lexim/faturimit, do t€ ishte mé e pérshtatshme
qé afati i lidhur me léshimin e faturés té jeté brenda ciklit mujor t€ lexim/faturimit. Gjithashtu,
propozimi pér njoftimin e furnizuesit dhe té pérdoruesit té rrjetit, né momentin e léshimit té
faturés pérkatése, OSSH sh.a. e shénjon si moment té zyrtarizmit t€ shkeljes/ndérhytjes sé
paligjshme né sistemin e tij.

- Pér sa konstatohet, arsyetimet dhe ndryshimet e propozuara né “Rregulloren dhe
metodologjiné pér llogaritjen dhe vendosjen e démit ekonomik té shkaktuar nga ndérhyrjet e
paligijshme né sistemin e matjes s€ energjisé elektrike”, gjykohen té pranueshme.

- Giithashtu, theksohet se kéto ndryshime né Rregullore, nuk cenojné té drejtat e
konsumatoréve t€ parashikuara né nenin 11, t€ sé njéjtés Rregullore, si e drejta e ankimit né
OSSH dhe/ose né ERE, né rast se kundérshton faturén e démit ekonomik t€ vendosur nga
OSSH ose pretendon se OSSH nuk ka ndjekur dhe zbatuar dispozitat e késaj Rregulloreje. Po
ashtu nuk cenohen afatet e ankimit qofté drejtpérdrejt tek operatori, qofté né ERE.

Pér gjithé sa mé sipér, Bordi i ERE-s

VENDOSI:

1. Miratimin e disa ndryshimeve né nenin 10, té “Rregullores dhe metodologjisé pér llogaritjen
dhe vendosjen e démit ekonomik té shkaktuar nga ndérhyrjet e paligijshme né sistemin e matjes
s€ energjisé elektrike”.

2. Neni 10, pika 1, e Rregullores:

Béhet:

OSSH-ja sigurohet qé té informojé furnizuesin dhe pérdoruesin e rrjetit né ¢do rast qé
konstaton dém ekonomik té shkaktuar nga njé pérdorues 1 rrjetit, me té cilin furnizuesi ka njé
kontraté furnizimi, né momentin e emetimit té faturés sé démit ekonomik.

Neni 10, pika 2:

Béhet:

OSSH-ja léshon faturé t€ posagme té€ démit ekonomik té pérllogaritur pér pérdoruesin e
rrjetit, brenda ciklit t€ leximit/faturimit nga momenti i konstatimit, e dérgon até né adresén e
pércaktuar né marréveshjen e lidhjes me pérdoruesin e rrjetit dhe sigurohet qé ta arkétojé até
brenda 30 ditéve nga léshimi i saj.

3. Drejtoria Juridike dhe Zgjidhjes sé Mosmarréveshjeve té njoftojé shoqériné OSSH sh.a. pér
vendimin e Bordit t&¢ ERE-s.

Ky vendim hyn né fuqi menjéheré.

Pér kété vendim mund t€ kérkohet rishikim, brenda 7 ditéve kalendarike, si dhe mund té
béhet ankim né Gjykatén Administrative Tirané, brenda 30 ditéve kalendarike nga dita e
publikimit né Fletoren Zyrtare.



Ky vendim botohet né Fletoren Zyrtare.

